
O‘QITUVCHILARNING 
O‘QUVCHILAR BILAN 

HAMKORLIK MUNOSABATLARI

G‘aniyeva Sayyora Saidmurod qizi
Termiz davlat pedagogika instituti

Maktabgacha ta’lim fakulteti o‘qituvchisi

Annotatsiya: Pedagogik jarayondagi aloqalar tizimida o‘qituvchi bilan o‘quvchi o‘rtasidagi muomala va munosabatlar 
katta o‘rin egallaydi. O‘qituvchi hayotga endigina kirib kelayotgan, shaxs sifatida shakllanayotgan yosh bolalar bilan 
muloqotda bo‘ladi. Bolalar bilan muomala va munosabatlarda har biriga individual yondashuv zarur. Agar o‘qituvchi va 
o‘quvchi bir-birini tinglasa, ular o‘z-o‘zlarini ham tarbiyalaydi. Demak, tinglash jarayoni ko‘pchilik tasavvur qilganidek, 
unchalik passiv jarayon emas.

Kalit so‘zlar: jamoatchilik tarbiyasi, o‘qituvchining yuqori kasbiy salohiyati, jamoa diqqat-e’tiborini qaratish, hamkorlik 
pedagogikasi, o‘quvchi bilan hamkorlik munosabati.
Abstract: In the system of communication within pedagogical processes, the interaction between the teacher and the stu-
dent plays a significant role. The teacher communicates with young children–individuals who are just beginning to enter 
life and shape their personalities. In interaction and communication with children, each individual should be approached 
personally. If the teacher and the student listen to each other, they also engage in self-education. Thus, the listening pro-
cess is not as passive as many might imagine.

Key words: public education, teacher’s high professional capacity, team attention focus, collaborative pedagogy, coop-
erative relationship with students.
Аннотация: В системе общения в педагогическом процессе значительную роль играет взаимодействие между 
учителем и учеником. Учитель общается с маленькими детьми – людьми, только вступающими в жизнь и форми-
рующими свою личность. В процессе общения и взаимодействия с детьми к каждому из них следует подходить 
индивидуально. Если учитель и ученик слушают друг друга, они одновременно воспитывают самих себя. Следо-
вательно, процесс слушания не так пассивен, как представляют многие.

Ключевые слова: общественное воспитание, высокая профессиональная компетентность учителя, сосредото-
чение внимания коллектива, педагогика сотрудничества, партнёрские отношения с учеником.

Ilm dargohiga kirar ekansan,qalbing kishini ozdiruvchi illatlardan 
odamni ko‘r qilib qo‘yadigan nafs va turli buzg‘unchi holatlardan,qotib 
qolgan turli eski urf-odatlardan,hirsdan,raqobatdan,ochko‘zlikning 
quli bo‘lishdan ozod bo‘lmog‘i darkor.

Abu Rayhon Muhammad ibn Ahmad al-Beruniy

KIRISH
Tinglash qobiliyati gapiruvchini ilhomlantiradi, uni ruhlantiradi, yangi fikr va g‘oyalarning shakllanishiga 

imkon yaratadi. Shuning uchun ma’ruzachi professorning har bir chiqishi va ma’ruzasi, agar talabalar tomonidan 
diqqat bilan tinglansa, bu pedagogik muloqotdan ikkala tomon ham teng foyda ko‘radi. Bolalarga oliyjanob 
munosabat – insondagi eng yaxshi, olijanob fazilatlardan biri samimiylikdir. Deyarli har kuni ishlatiladigan bu 
so‘zning ma’nosiga ko‘pincha e’tibor bermaymiz. Aslida arab tilidan o‘zlashtirilgan “samimiyat”, “samimiy” 
so‘zlarini o‘zbekchaga tarjima qilganda “boshqalar gapini tinglaydigan, hamfikr bo‘la oladigan, xabardor” degan 
ma’nolar chiqadi. Odob-axloqning yaxshilik deb nomlanuvchi turlaridan biri bo‘lgan samimiylik katta tushun-
chadir. Samimiyat kishilarning o‘zaro munosabat va muloqotida namoyon bo‘ladi. Har kuni qancha odamlar 
bir-biri bilan muloqatda bo‘ladilar. 

Ochiqko‘ngillik va beg‘araz chin yurakdan muloqotga nima yetsin? Oliyjanob insonlar kattayu kichikka 
baravar, ularning ko‘nglini olishga intiladi, haqiqatni yoqlaydi, ma’rifatga intiladi, o‘zini hurmat qiladi. Bolalar 

lansak, biz tarbiya berayotgan yosh avlodda oliy fazilatlar shakllanib boradi. Bu o‘rinda o‘qituvchi hamkorlik 
pedagogikasiga oid bilim, ko‘nikma va malakalarga ega bo‘lishi shart. Hamkorlik pedagogikasi an’anaviy o‘qi-
tishdan farqli ravishda bola bilan do‘stona munosabat o‘rnatishga qaratilgan.

MAVZUGA OID ADABIYOTLAR SHARHI
B.F. Lomov faoliyatni tahlil etishning umumiy psixologiyada qabul qilingan sxemasini ko‘rib chiqib, bu faoli-

yatni bajaruvchi shaxsning boshqa shaxslar bilan hamkorligi boshqacha qurilishi zarurligini ta’kidlab o‘tadi. 
Yakka shaxs faoliyatining psixologik tahlili faoliyat sub’yektining boshqa odamlar bilan aloqasini mavhumlashti-
radi. Lekin bu mavhumlashtirish nihoyatda muhim bo‘lishiga qaramay, o‘rganilayotgan hodisalarni bir tomon-
lama yoritish imkonini beradi. O‘qituvchi va o‘quvchining hamkorlikdagi faoliyatiga doir tadqiqotlarda asosiy 
e’tibor o‘zaro munosabatning rivojlanishini o‘rganishga qaratilgan, o‘qitishni guruhli tashkil qilish jarayoni bayon 
qilingan. A.V. Petrovskiy jamoadagi shaxslararo munosabatlarning faoliyatdan kelib chiqishini o‘rganib, ta’lim 
jarayonida o‘qituvchining o‘quvchilar bilan hamkorligini tashkil qilish faqat ularning muloqotga ehtiyojini qondi-
rish vositasi emas, balki o‘quv materialini o‘zlashtirish vositasi ekanligini ta’kidlagan edi.

Bu muammoga boshqacha yondashgan A.A. Bo Dalev esa o‘qituvchi bilan o‘quvchining munosabati 
ularning samarali hamkorligini vujudga keltirish uchun qulaylik yaratishi zarur deb hisoblaydi. Buning uchun 
o‘qituvchilar o‘quvchilarning shaxs sifatidagi xususiyatlari, maqsad va ehtiyojlarini hisobga olishlari shart. 
Yuqoridagi fikrlarga qaramay, o‘zlashtirishning turli bosqichlarida o‘qituvchi bilan o‘quvchilarning turli hamkor-
ligi qanday uyushtirilishi masalasi hali to‘liq hal bo‘lmagan. Binobarin, o‘qituvchida o‘quv faoliyatini hamkorlik 
asosida tashkil qilish ko‘nikmalarining yo‘qligi qator muammolarni keltirib chiqarmoqda.

Hamkorlikdagi mahsuldor faoliyatni psixologik jihatdan o‘rganishni V.Ya. Lyaudis boshchiligidagi psixo-
loglar guruhi amalga oshirdi. Uning asosiy maqsadi yangi psixik fazilatlarning shakllanishida o‘qituvchi bilan 
talaba hamkorligining rolini aniqlash edi. Ushbu nazariyaga ko‘ra, o‘quv faoliyatining shakllanishi fan asosla-
rini o‘zlashtirishning negizi emas, balki shaxsning ijtimoiy-madaniy qadriyatlarini egallash jarayonidir. Mazkur 
nazariya asosida o‘quv vaziyatini talaba shaxsining rivojlanishidagi “yaqin kamolot zonasi”nigina emas, balki 
“pertseptiv rivojlanish zonasi”ni ham yaratadigan tarzda loyihalash mumkin.

V.Ya. Lyaudis o‘quv vaziyati tarkibidagi to‘rtta o‘zgaruvchan holatni ko‘rsatadi: tashkiliy o‘quv jarayonining 
mazmuni (uning xususiyati, o‘quvchi o‘zlashtiradigan faoliyat dasturi, egallanadigan bilish faoliyatining turlari); 
ta’lim mazmuni va o‘quv faoliyati usullarini o‘zlashtirish: bir bosqichdan boshqasiga o‘tish tartibi; talaba bilan 
o‘qituvchining o‘zaro ta’siri va hamkorlik tizimi; ta’limdagi o‘zgaruvchan omillarning o‘zaro aloqasining takomil-
lashuvi.

TAHLIL VA NATIJALAR
Hamkorlikda ishlash tamoyili bola shaxsini chuqur bilishga asoslanadi. Hamkorlik pedagogikasi – bola 

shaxsidagi o‘ziga xos xususiyatlarni, individuallikni saqlagan holda, uning intellektual va ma’naviy rivojlanishini 
ta’minlaydi. An’anaviy ta’limda o‘qituvchi pedagogik jarayonning sub’ekti, o‘z o‘quv faoliyatining sub’ekti sifatida 
qaraladi. Bunda o‘qituvchi – sub’ekt, o‘quvchi esa ob’ekt deb qaraladi. Hamkorlik pedagogikasida esa o‘quvchi 
pedagogik jarayonning sub’ektlari sifatida tenglashadi va hamkorlik pedagogikasi jarayoni shakllanadi. Ular 
o‘zaro hamdo‘st, hamishtirokchi, hamdard, ham boshqaruvchi bo‘ladilar. Hamkorlik munosabatlari o‘qituvchilar 
o‘rtasida, shuningdek, o‘quvchilar va o‘qituvchilar, tashkilotlar, rahbarlar, ota-onalar hamda jamoatchilik o‘rta-
sida ham o‘rnatiladi. Hamkorlik pedagogikasining asosiy tamoyillari quyidagilardan iborat:
• o‘quvchi shaxsini chuqur bilish;
• o‘quvchi shaxsiga insoniy yondashish;
• jamoatchilik tarbiyasi;
• o‘qituvchining yuqori kasbiy salohiyati;
• maktabga jamoa e’tiborini qaratish.

Hamkorlik pedagogikasining konsepsiyasi quyidagilardan iborat:
• o‘quvchi bilan hamkorlik munosabatini shakllantirish;
• o‘quvchida ijobiy emotsional qoniqish hosil qilish;
• maktab ta’limini muvaffaqiyatli amalga oshirish;
• muloqot va mehnat qilish ko‘nikma hamda malakasini shakllantirish;
• o‘quvchilar bilan birgalikda mehnat qilish va yutuqqa erishishga ishontirish;
• o‘quvchiga yordam berish g‘oyasi;
• har bir o‘quvchi sinf ishida erkin qatnashish imkoniyatiga ega bo‘lishi;
• bolalar ishini baholash, ya’ni rag‘batlantirish. 

Darsni samarali tashkil etish uchun o‘qituvchilarga tavsiyalar:
• o‘quvchini mustaqil hayotga tayyorlash;
• sinfda ijobiy emotsional (hissiy) muhit yaratish;
• darsga ishchanlik kayfiyatida kirishish;
• darsga mas’uliyat bilan yondashish;
• o‘quvchilar bilan hamkorlik qilish;
• zamonaviy usullar asosida dars o‘tish;
• o‘yin texnologiyalaridan foydalanish;
• ijodkorlik, ya’ni muntazam o‘z ustida ishlash.

O‘quvchilarning fikrlari: Menga ishoning. Mendan umid qilsangiz bo‘ladi. Meni tushuning. Meni seving. 
Menga olijanoblik qiling. O‘z foydangiz uchun mendan foydalanmang. Meni kichkina deb o‘ylamang. Hamkor-
likda o‘qitish mashg‘ulotlarining shakllari:
• o‘qituvchi – sinf;
• o‘qituvchi – kichik guruh;
• o‘qituvchi – katta guruh;
• o‘qituvchi – o‘quvchi;
• o‘quvchi – o‘quvchi (juftlikda ishlash);
• kichik guruh – kichik guruh;
• kichik guruh – sinf.

Hamkorlikda o‘qitish – bu o‘qituvchining ta’lim-tarbiya jarayonida o‘quvchilar guruhi, yakka holdagi o‘quv-
chilar yoki butun sinf bilan samarali hamkorlikni tashkil etishi, shu bilan birga o‘quvchilarning ham o‘zaro 
qo‘llab-quvvatlovchi hamkorligini amalga oshirishi bilan tavsiflanadigan, instruktaj va interfaol jarayonlarni 
ifodalovchi keng qo‘llaniladigan metoddir. Hamkorlikda o‘qitish metodlari quyidagi besh xususiyatga ega:
1) o‘quvchilar birgalikda umumiy topshiriq yoki faoliyat ustida ishlaydilar, bu esa guruhli ish orqali yaxshi 

o‘zlashtiriladi;
2) o‘quvchilar 2–5 a’zodan iborat kichik guruhlarda birgalikda ishlaydilar;
3) o‘quvchilar umumiy vazifalarning yechimini topish yoki o‘rganish faoliyatini amalga oshirish uchun guruh 

tomonidan ishlab chiqilgan, ijtimoiy qabul qilingan xulq-atvor mezonlariga rioya qiladilar.

XULOSA
O‘quvchilar ijobiy va mustaqil bo‘lishadi. Umumiy vazifalarning yechimini topishga erishish yoki o‘rganish 

faoliyati bo‘yicha ishlarni tashkil etish, o‘quvchilarning bir-birlariga ko‘maklashishlari talab etilishini hisobga 
olgan holda tuzilgan bo‘ladi. O‘quvchilar o‘z ishlari natijasiga yoki boshqacha aytganda, o‘qishga, ta’lim olishga 
shaxsan mas’uliyatli va javobgardir. Hamkorlikda o‘qitish quyidagi natijalarga erishish imkonini beradi:
• o‘quvchining o‘rganish jarayonini boyitadi;
• o‘quvchilarga ular o‘rtasida taqsim qilinib, o‘zlashtirilgan kognitiv axborotlar to‘plamini beradi;
• o‘quvchilarda materialni o‘rganishga ishtiyoq uyg‘otadi;
• o‘quvchilarning o‘z shaxsiy bilim va dunyoqarashlarini shakllantirish imkoniyatlarini kengaytiradi;
• axborotlarni ikki tomonlama almashish samaradorligini oshiradi;
• o‘quvchilarga mustaqil hayotga tayyorlanishlari uchun zarur bilimlarni beradi.

Pedagogika fanlari

Pedagogika nazariyasi. Pedagogik ta’limotlar tarixi

Ta’lim va tarbiya nazariyasi va metodikasi (sohalar bo‘yicha)

Maxsus pedagogika

Jismoniy tarbiya va sport mashg‘ulotlari nazariyasi va metodikasi

Kasb-hunar ta’limi nazariyasi va metodikasi

Elektron ta’lim nazariyasi va metodikasi (ta’lim sohalari va bosqichlari bo‘yicha)

Ta’limda menejment

Maktabgacha ta’lim va tarbiya nazariyasi va metodikasi

Ijtimoiy pedagogika

Tarix fanlari

Psixologiya fanlari

Fizika-matematika fanlari

Kimyo fanlari

Biologiya fanlari

Falsafa fanlari

Filologiya fanlari

Geografiya fanlari

